
Lýsing sjálfkrafa búin til]
2. stjórnarfundur HSV starfsárið 2022-2023. Haldinn á skrifstofu HSV í Vestrahúsinu, þriðjudaginn 23. ágúst , 2022 kl. 16:30.

Mætt eru Lára Ósk Pétursdóttir, Anton Helgi Guðjónsson, Axel Sveinsson, Ingibjörg Elín Magnúsdóttir Heiðar Birnir Thorleifsson, Dagný Finnbjörnsdóttir ritar fundargerð.

1. Skýrsluskil.
Framkvæmdastjóri fer yfir stöðu félaga, enn þá eru nokkur félög sem ekki hafa skilað fullnægjandi gögnum vegna skýrsluskila. Á meðan félög skila ekki frá sér gögnum eru m.a. lottó tekjur ekki greiddar út til þeirra. Ljóst er að á næsta ári þurfi að fara í átak þegar kemur að þessu. Lög HSV er skýr og er félögum skylt að fylgja þeim.

2. Æfingatafla 
Framkvæmdastjóri fer yfir gerð nýrrar æfingatöflu fyrir komandi vetur, vinnan að töflunni hófst snemma í sumar og var hægt að gefa hana út fljótlega eftir verslunarmannahelgi, þannig gátu deildir gefið út æfingatöflur í fyrra fallinu, sem kemur iðkendum vel þegar aðrar tómstundir eru skipulagðar.
Nýtt fyrirkomulag með kappleiki fyrir veturinn er komið í notkun, en á heimasíðu hsv.is má finna lifandi dagatal þar sem hægt er að sjá dagskrá fyrir veturinn og fyrirhugaða leiki. En það getur allt breyst með stuttum fyrirvara vegna veðurs t.d. því mun framkvæmdastjóri áfram halda fyrirkomulagi frá síðasti vetri og mun því í hverri viku notast við Facebook hópinn Íþrótthúsið á Torfnesi – notkun, og láta vita þarf hvernig dagskrá í húsinu verði í kringum leiki. 


3. Umsóknir íbúða
Stjórn HSV fór yfir umsóknir sem bárust vegna íbúða í Múlalandi. Fimm umsóknir bárust og hefur HSV til úthlutunar. Úthlutunarreglur vegna íbúða eru:
	Forgangsreglur

1. Fyrsti forgangsflokkur: Þjálfarar á barna og unglingastigi.
a. Forgangur á þjálfurum á barna og unglingastigi.
i. Ef félag hefur ekki aðra íbúð í leigu er það í forgangi.
ii.  Nýting á þjálfara gefur forgang í íbúðina þ.e.a.s. er hann nýttur fyrir 
 marga flokka og/eða árganga og fjölda iðkenda.
iii. Félag sem ekki hefur haft íbúð í tvö tímabil eða fleiri hefur forgang.
iv.  Taka skal mið af æfinga og keppnistímabili íþróttarinnar.
2.  Annar forgangsflokkur: Aðrir þjálfarar.
a. Forgangur á aðra þjálfara.
i. Ef félag hefur ekki aðra íbúð í leigu er það í forgangi.
ii. Taka skal mið af æfinga og keppnistímabili íþróttarinnar.
iii. Félag sem ekki hefur haft íbúð í tvö tímabil eða fleiri hefur forgang.
3. Þriðji forgangsflokkur: Leikmenn.
a. Forgangur vegna leikmanna.
i. Taka skal mið af keppnistímabili leikmanna.
ii. Ef félag hefur ekki aðra íbúð í leigu hefur það forgang.
iii. Félag sem ekki hefur haft íbúð í tvö tímabil eða fleiri hefur forgang.

Allar umsóknir eru lagðar fyrir á stjórnarfundum HSV og mun stjórnin taka ákvarðarnir um leiguíbúðir samkvæmt þessum reglum. Umsókn um íbúðir skal skila inn á sérstöku umsóknarblaði.

Þar sem aðeins fimm umsóknir bárust fá þeir sem sóttu um allir íbúð. Allar íbúðir munu hýsa þjálfara í yngri flokka starfi deildanna. 
Nýr leigusamningur verður gerður við hvert og eitt félag og mun hann vera dagsettur frá 15. September 2022 til 31. Ágúst 2023.


4. Afreksform
Framkvæmdastjóri segir frá fyrirkomulagi afreksforms fyrir veturinn. Gerður verður samningur við Stöðina Heilsurækt sem mun sjá um æfingarnar.

5. Önnur mál
Heiðar Birnir tekur upp þráðinn um hugmyndir um þróun íþróttaskóla HSV. Hann ásamt framkvæmdastjóra mun vinna að verkefninu áfram í samvinnu við Ísafjarðarbæ. 

